
La narradad tut normala dal mintgadi

Il Tavulin litterar cun nova litteratura 
svizra. Clà Riatsch, professer da littera­
tura rumantscha a l’universitad da Turitg  
s’inscuntra cun Martin Camenisch, isto­
richer e romanist. «Hagard» da l’autur 
svizzer Lukas Bärfuss e «Herr Brech­
bühl sucht eine Katze» da Tim Krohn, 
il scrivent da success che viva dapi in pèr 
onns a Sta. Maria en Val Müstair – quai 
èn ils dus cudeschs sin il Tavulin litte­
rar. Ils dus romans ans mainan a Turitg, 
nua che nus entupain protagonists fitg 
differents. En ina chasa da pliras fami­
glias lascha Tim Krohn cumparair 11 per­
sunas che passentan ensemen ils daletgs 
e las sfidas dal mintgadi. En il pli nov ro­
man da Lukas Bärfuss sa metta in um sin 
ils fastizs d’ina dunna nunenconuschen­
ta. Tge vul el dad ella? È el in stalker? Sia 
vita mida cur che l’accu da ses telefonin 
è tuttenina vid.

